
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՕԳՈՍՏՈՍԻ 19-Ի ԹԻՎ 1050-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հիմք ընդունելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասը` Հայաստանի Հանրապետության կառավարությունը որոշում է.


1. Հայաստանի Հանրապետության կառավարության 2010 թվականի օգոստոսի 19-ի <Հնդկաստանի Հանրապետությունից Հայաստանի Հանրապետություն գոմեշի միս ներմուծելու մասին> թիվ 1050-Ն որոշման /այսուհետ` Որոշում/ մեջ կատարել հետևյալ փոփոխությունները և լրացումը`


1) Որոշման 2-րդ, 3-րդ, 4-րդ և 5-րդ կետերը ճանաչել ուժը կորցրած.


2) Որոշումը լրացնել 6.1-րդ կետով` հետևյալ բովանդակությամբ.


<6.1. Հայաստանի Հանրապետության գյուղատնտեսության նախարարին` սույն որոշումն ուժի մեջ մտնելուց հետո երկամսյա ժամկետում Հայաստանի Հանրապետության կառավարության քննարկմանը ներկայացնել` Հնդկաստանի Հանրապետությունում գոմեշի միս արտադրող կազմակերպություններին ներկայացվող չափանիշներին իրավաբանական անձանց համապատասխանության ստուգման, Հնդկաստանի Հանրապետությունում գոմեշի միս արտադրող կազմակերպություններին ներկայացվող չափանիշներին համապատասխանող կազմակերպությունների միասնական ռեեստրում համապատասխան իրավաբանական անձանց ներառման, միասնական ռեեստրի ձևավորման և վարման կարգը հաստատելու մասին Հայաստանի Հանրապետության կառավարության որոշման նախագիծը>.

3) Որոշման թիվ 1 Հավելվածի`


ա. 1-ին կետում <10> թիվը փոխարինել <15> թվով.


բ. 3-րդ կետում <ISO 9001:2000 ստանդարտի արտոնագրերը> բառերը փոխարինել <ISO 22000:2005 կամ ISO 9001:2008 ստանդարտի արտոնագրերը> բառերով:


4) Ուժը կորցրած ճանաչել Որոշման թիվ 2 Հավելվածը:


2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներոդ օրվանից:


3. Սույն որոշման գործողությունը չի տարածվում մինչև սույն որոշման ուժի մեջ մտնելը գոմեշի մսի ներմուծման համար կնքված գործարքներով առաքված ապրանքների նկատմամբ ծագած իրավահարաբերությունների նկատմամբ: Սույն կետով նախատեսված գործարքներով արդեն իսկ առաքված գոմեշի մսի` Հայաստանի Հանրապետություն ներմուծումն իրականացվում է գործող Որոշմամբ սահմանված կարգով:
Հ Ի Մ Ն Ա Վ Ո Ր ՈՒ Մ
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՕԳՈՍՏՈՍԻ 19-Ի ԹԻՎ 1050-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը 


Ներկայումս Հնդկաստանի Հանրապետությունից Հայաստանի Հանրապետություն գոմեշի մսի ներմուծման հետ կապված հարաբերությունները կարգավորվում են ՀՀ կառավարության 2010 թվականի օգոստոսի 19-ի թիվ 1050-Ն որոշմամբ: Նշված որոշմամբ հաստատված են Հնդկաստանի Հանրապետությունում գոմեշի միս արտադրող կազմակերպություններին ներկայացված չափանիշները և Հնդկաստանի Հանրապետությունում ՀՀ արտահանող գոմեշի մսի արտադրության նկատմամբ հսկողութուն իրականցնող ՀՀ սննդի անվտանգության գծով ներկայացուցչի գործունեության կարգը: Հարկ է նկատի ունենալ, սակայն նշված կարգը ներկայումս արդունավետ կիրառվում չի ստացել, ուստի, հիմք ընդունելով քննարկվող բնագավառում սննդի անվտանգության խնդիրների առկայությունը` նպատակարմար է համարվում հսկողության իրականացման նոր մեխանիզմների մշակումն ու ներդրումը, ինչի արդյունքում կստեղծվեն Հնդկաստանի Հանրապետությունից Հայաստանի Հանրապետություն գոմեշի մսի ներմուծման գործունեությամբ զբաղվող իրավաբանական անձանց` համապատասխան չափանիշներին համապատասխանելիության ստուգման պատշաճ մեխանիզմներ: 
Կարգավորման  առարկան և առաջարկվող լուծումները

Նկատի ունենալով վերոգրյալը` Նախագծով առաջարկվում է Հնդկաստանի Հանրապետությունում գոմեշի մսի արտադրող կազմակերպությունների համար սահմանել նոր չափանիշներ, մասնավորապես` մսի արտադրության առնվազն 10 տարվա աշխատանքային ստաժի փոխարեն պահանջել 15 տարվա աշխատանքային ստաժ, ինչպես նաև սահմանել վտանգի աղբյուրների վերլուծության և կրիտիկական կետերի հսկման համակարգի և ստանդարտների միջազգային կազմակերպության նվազագույնը ISO 9001:2008 կամ ISO 22000:2005ստանդարտի արտոնագրերի առկայության պահանջ: Բացի այդ, նախագծով առաջարկվում է ուժը կորցրած ճանաչել Հնդկաստանի Հանրապետությունում Հայաստանի Հանրապետություն արտահանվող գոմեշի մսի արտադրության նկատմամբ հսկողություն իրականացնող Հայաստանի Հանրապետության սննդի անվտանգության գծով ներկայացուցչի գործունեության կարգը և ՀՀ գյուղատնտեսության նախարարությանը հանձնարարել որոշումն ուժի մեջ մտնելուց հետո երկամսյա ժամկետում Հայաստանի Հանրապետության կառավարության քննարկմանը ներկայացնել` Հնդկաստանի Հանրապետությունում գոմեշի միս արտադրող կազմակերպություններին ներկայացվող չափանիշներին իրավաբանական անձանց համապատասխանության ստուգման, Հնդկաստանի Հանրապետությունում գոմեշի միս արտադրող կազմակերպություններին ներկայացվող չափանիշներին համապատասխանող իրավաբանական անձանց միասնական ռեեստրում համապատասխան իրավաբանական անձանց ներառման, միասնական ռեեստրի ձևավորման և վարման կարգը հաստատելու մասին Հայաստանի Հանրապետության կառավարության որոշման նախագիծը:
 


Ակնկալվող արդյունքը

Որոշման ընդունման արդյունքում ակնկալվում է ստեղծվել Հնդկաստանի Հանրապետությունից Հայաստանի Հանրապետություն գոմեշի մսի ներմուծման գործունեությամբ զբաղվող իրավաբանական անձանց` համապատասխան չափանիշներին համապատասխանելիության ստուգման և վերջիններիս համախատասխան միասնական ռեեստրներում ներառման պատշաճ մեխանիզմներ:
Տ Ե Ղ Ե Կ Ա Ն Ք
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՕԳՈՍՏՈՍԻ 19-Ի ԹԻՎ 1050-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

<Հայաստանի Հանրապետության կառավարության 2010 թվականի օգոստոսի 19-ի թիվ 1050-Ն որոշման մեջ փոփոխություններ և լրացում կատարելու մասին> ՀՀ կառավարության որոշման ընդունումը Հայաստանի Հանրապետության 2014 թվականի պետական բյուջեի եկամուտներում և ծախսերում էական ավելացում կամ նվազում, ինչպես նաև լրացուցիչ ֆինանսական միջոցների անհրաժեշտություն չի առաջացնում:
Տ Ե Ղ Ե Կ Ա Ն Ք
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՕԳՈՍՏՈՍԻ 19-Ի ԹԻՎ 1050-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին
<Հայաստանի Հանրապետության կառավարության 2010 թվականի օգոստոսի 19-ի թիվ 1050-Ն որոշման մեջ փոփոխություններ և լրացում կատարելու մասին> ՀՀ կառավարության որոշման ընդունումն այլ իրավական ակտերում փոփոխություններ կամ լրացումներ կատարելու անհրաժեշտության չի առաջացնում:

